
W Gabra tal-gurisprudenza

KONKLUZJONIJIET TAL-AVUKAT GENERALI
CAMPOS SANCHEZ-BORDONA
ipprezentati fis-6 ta’ Frar 2025'

Kawza C-82/24

Miejskie Przedsiebiorstwo Wodociagéw i Kanalizacji w m.st. Warszawie S.A.
Vs
Veolia Water Technologies sp. z o.0.,
Kriager A/S,
OTYV France,
Haarslev Industries GmbH,
Warbud S.A.

(talba ghal decizjoni preliminari, imressqa mis-Sad Okregowy w Warszawie (il-Qorti Regjonali ta’
Varsavja, il-Polonja))

“Procedura ghal dec¢izjoni preliminari — Kuntratti pubbli¢i — Direttiva 2004/18/KE —
Artikolu 2 — Principji ta’ ugwaljanza fit-trattament u ta’ trasparenza — Obbligu li la huwa
espressament previst fid-dokumenti ta’ sejha ghal offerti u lanqas fil-kuntratt —
Applikazzjoni supplettiva tal-legizlazzjoni civili b’riferiment ghall-klawzoli kuntrattwali — Tigdid
tal-garanzija li tirrizulta mill-interpretazzjoni ta’ dispozizzjonijiet legali applikabbli b’analogija —
Offerent ragonevolment informat u normalment diligenti”

1. Fit-tilwima li taghti lok ghal dan ir-rinviju ghal decizjoni preliminari, jigi diskuss it-terminu ta’
garanzija miftiehem bejn l-awtorita kontraenti u l-offerent rebbieh ta’ kuntratt pubbliku li I-ghan
tieghu kien l-espansjoni u l-immodernizzazzjoni ta’ impjant tat-trattament tal-ilma mormi.

2. Il-kontroversja hija ¢¢entrata madwar it-tigdid eventwali tal-perijodu tal-garanzija, lil hinn
minn dak li kien miftiechem b’mod esplicitu fil-kuntratt. Il-qorti tar-rinviju ghandha dubju dwar
jekk dan it-tigdid, kif impost unilateralment mill-awtorita kontraenti, huwiex kompatibbli
mal-prin¢ipji stabbiliti fl-Artikolu 2 tad-Direttiva 2004/18/KE? applikabbli ratione temporis.

Lingwa originali: I-Ispanjol.

?  Direttiva 2004/18/KE tal-Parlament Ewropew u tal-Kunsill tal-31 ta’ Marzu 2004 fuq kordinazzjoni ta’ proceduri ghall-ghoti ta’ kuntratti
ghal xoghlijiet pubblici, kuntratti ghal provvisti pubbli¢i u kuntratti ghal servizzi pubbli¢i [kuntratti pubblici ghal xoghlijiet, ghal
provvisti u ghal servizzi] (GU Edizzjoni Spe¢jali bil-Malti, Kapitolu 6, Vol. 7, p. 132).

I. Il-kuntest guridiku
A. Id-dritt tal-Unjoni

1. Id-Direttiva 2004/18
3. L-Artikolu 2 (“Principji ta’ assenjar ta’ kuntratti”) jipprovdi:

“L-awtoritajiet kuntrattwali se jistmaw l-operaturi ekonomici ugwali u bla diskriminazzjoni u se
jagixxu b’'mod trasparenti”.

4. L-Artikolu 12 (“Kuntratti ta’ servizzi fis-setturi ta’ I-ilma, energija, trasport u posta”) jiddikjara:

“Din id-Direttiva m’ghandhiex tapplika ghal kuntratti pubblic¢i li, taht id-Direttiva 2004/17/KE,
huma moghtija minn awtoritajiet kontrattwanti li jkunu qed jezercitaw xi attivita jew aktar li sar
riferiment ghalihom fl-Artikoli 3 sa 7 ta’ dik id-Direttiva u huma moghtija ghas-segwiment ta’
dawk l-attivitajiet, jew ghal kuntratti pubblici eskluzi mill-iskop ta’ dik id-Direttiva taht
1-Artikolu 5(2) u 1-Artikoli 19, 26 u 30 taghha.

Madankollu, din id-Direttiva ghandha tkompli tapplika ghal kuntratti pubbli¢ci moghtija minn
awtoritajiet kontrattwanti li jkunu qeghdin iwettqu attivita jew aktar li sar riferiment ghalihom
fl-Artikolu 6 tad- Direttiva 2004/17/KE u moghtija ghal dawk l-attivitajiet, safejn 1-Istat Membru
koncernat jiehu vantagg mill-ghazla li sar riferiment ghaliha fit-tieni s-sub-paragrafu ta’
1-Artikolu 71 taghha biex tiddiferixxi l-applikazzjoni tieghu”.

5. L-Artikolu 26 (“Kondizzjonijiet ghal twettiq ta’ kuntratti”) jistabbilixxi:

“Awtoritajiet kontrattwanti jistghu jnizzlu kondizzjonijiet specjali relatati mat-twettiq ta’ xi
kuntratt, basta dawn ikunu kompatibbli mal-ligi tal-Komunita u huma indikati fl-avviz

tal-kuntratt jew fl-ispecifikazzjonijiet. Il-kondizzjonijiet li jikkontrollaw it-twettiq ta’ xi kuntratt
jistghu, partikolarment, jikkon¢ernaw kunsiderazzjonijiet so¢jali u ambjentali”.

2. Id-Direttiva 2004/17/KE*
6. Skont I-Artikolu 4 (“Ilma”):
“1. Din id-Direttiva ghandha tapplika ghall-attivitajiet li gejjin:

a) il-provvediment jew operat ta’ xbieki fissati mahsuba biex jipprovdu servizz lill-pubbliku
fkonnessjoni mal-produzzjoni, it-trasport jew id-distribuzzjoni ta’ I-ilma tax-xorb; jew

b) il-provvista ta’ l-ilma tax-xorb lil dawn ix-xbieki.

> Direttiva tal-Parlament Ewropew u tal-Kunsill tal-31 ta’ Marzu 2004 li tikkoordina l-proceduri ta’ akkwisti ta’ entitajiet li joperaw

fis-setturi tas-servizzi ta’ I-ilma, I-energija, t-trasport u postali (GU Edizzjoni Specjali bil-Malti, Kapitolu 6, Vol. 7, p. 19).

2. Din id-Direttiva ghandha tapplika wkoll ghal kuntratti jew kuntesti ta’ disinn moghtija jew
organizzati minn entitajiet li jsegwu attivita riferita fil-paragrafu 1 u li:

a) huma konnessi ma’ progetti ta’ inginerija idrawlika, irrigazzjoni jew dranagg ta’ l-art (land
drainage), basta izda li 1-volum ta’ ilma li jrid jintuza ghall-provvista ta’ l-ilma tax-xorb
jirrapprezenta aktar minn 20 % mill-volum totali ta’ l-ilma maghmul disponibbli minn dawn
il-progetti jew irrigazzjoni jew stallazzjonijiet ta’ dranagg, jew

b) huma konnessi mar-rimi/qerda jew it-trattament tal-hmieg tad-dranagg.
[...]".
7. L-Artikolu 10 (“Principji ta’ ghoti ta’ kuntratti”) jipprovdi:

“Entitajiet kontraenti ghandhom jittrattaw lil operaturi ekonomici ugwalment (indaqs) u mhux
b’mod diskriminatorju u ghandhom jagixxu b’'mod trasparenti”.

8. L-Artikolu 38 (“Kondizzjonijiet ghat-twettieq ta’ kuntratti”) jipprevedi:

“Entitajiet kontraenti jistghu jippreskrivu kondizzjonijiet specjali li ghandhom x’jagsmu
mat-twettieq ta” kuntratt, basta li dawn huma kompatibbli mal-ligi Komunitarja u huma ndikati
fl-avviz uzat bhala mezz ta’ sejha ghall-kompetizzjoni jew fl-ispecifikazzjonijiet. Il-kondizzjonijiet
li jirregolaw it-twettieq ta’ kuntratt jistghu, partikolarment, jirrigwardjaw konsiderazzjonijiet
soc¢jali u ambjentali”.

B. Il-kuntest guridiku nazzjonali

1. (Dik li kienet) il-Ligi tal-Kuntratti Pubblici, tad-29 ta’ Jannar 2004*

9. Skont l-Artikolu 29(1), l-ispecifikazzjonijiet ser jiddeskrivu s-suggett tal-kuntratt b’'mod
inekwivoku u ezawrjenti, permezz ta’ espressjonijiet precizi u li jinftiechmu bizzejjed, filwaqt li
jitqiesu r-rekwiziti u ¢-c¢irkustanzi kollha li jistghu jinfluwenzaw it-thejjija tal-offerta.

10. Il-punt 16 tal-Artikolu 36(1) jistipula li l-ispec¢ifikazzjonijiet ghandu jkun fihom, mill-inqas,
il-klawzoli essenzjali ghall-partijiet, il-kundizzjonijiet generali tal-kuntratt jew il-mudell

tal-kuntratt, jekk l-awtorita kontraenti tkun tehtieg li 1-kuntrattur jidhol fkuntratt pubbliku
maghha taht dawk il-kundizzjonijiet.

2. Il-Kodici Civili’
11. Skont I-Artikolu 353:
“Il-partijiet fil-kuntratt jistghu jiddeterminaw liberament il-kontenut tar-relazzjoni guridika,

sakemm l-ghan jew l-iskop taghha ma jkunux kuntrarji ghall-karatteristici essenzjali (in-natura)
ta’ tali relazzjoni, ghal-ligi jew ghar-regoli tal-hajja fis-soc¢jeta”.

¢ Ustawa z dnia 29 stycznia 2004 r. Prawo zaméwien Publicznych (Dz. U. tal-2007, Nru 223, pozizzjoni 1655, kif emendata).
Ustawa z dnia 23 kwietnia 1964 r. Kodeks cywilny (Dz. U. tal-1964, Nru 16, pozizzjoni 93, kif emendata).

12. L-Artikolu 581(1) li jinsab fit-titolu ddedikat ghall-kuntratti ta’ bejgh, jinkludi dan li gej:

“Jekk, fit-twettiq tal-obbligi tieghu, il-garanti jkun ikkonsenja lill-benefi¢jarju tal-garanzija,
minflok oggett difettuz, oggett li ma jkunx difettuz, jew ikun wettaq tiswijiet rilevanti ghall-oggett
kopert mill-garanzija, il-perijodu tal-garanzija jerga’ jibda jiddekorri mill-mument tal-kunsinna
tal-oggett li ma jkunx difettuz jew ir-ritorn tal-oggett imsewwi. Fejn il-garanti jkun biddel parti
mill-oggett, din id-dispozizzjoni ghandha tapplika mutatis mutandis ghall-parti mibdula”.

II. Il-fatti, it-tilwima u d-domanda preliminari

13. Miejskie Przedsigbiorstwo Wodociagéw i Kanalizacji w m.st. Warszawie S.A.¢ (iktar ’il
quddiem l-“awtorita kontraenti”) ippubblikat avviz ta’ sejha ghall-offerti miftuha ghall-ghoti
tal-kuntratt Nru 8/JRP/R/2008 “Modernizzazzjoni u espansjoni tal-impjant tat-trattament
tal-ilma mormi ta’ Czajka (trattament termali tal-hama tad-drenagg)”.

14. Konsorzju ta’ kumpanniji mmexxi minn Veolia Water Technologies sp. z o.0. (iktar ’il
quddiem “Veolia”), b’uffi¢cju rregistrat gewwa Varsavja’, ippartecipa fil-procedura u aggudika
l-kuntratt.

15. FI-1 ta’ Awwissu 2008, gie ffirmat il-kuntratt bejn Veolia u l-awtorita kontraenti.

16. Il-kuntratt kien jinkludi I-bini ta’ impjant ta’ trattament termali tal-hama tad-drenagg, li fih
kellhom jigu installati Zzewg rekuperaturi, kull wiehed fuq linji indipendenti ta’ incinerazzjoni
tal-iskart.

17. Tl-kuntratt kien jinkludi wkoll klawzola (“ittra ta’ garanzija”) li kienet tiffissa perijodu ta’
garanzija ta’ sitta u tletin xahar, li kien jibda jiddekorri mid-data tal-kunsinna ta¢-certifikat finali
tax-xoghol.

18. Is-subklawzola 6.1 tal-kuntratt kienet tistipula li “F'materji li ma humiex irregolati b’din l-ittra
ta’ garanzija, ghandhom japplikaw ir-regoli korrispondenti tad-dritt Pollakk, b’'mod partikolari
tal-Kodici Civili [...]".

19. Ix-xoghlijiet koperti mill-kuntratt kellhom jitwettqu qabel it-30 ta’ Ottubru 2010.
Madankollu, l-iskadenza giet estiza sat-30 ta’ Novembru 2012. Fil-21 ta’ Marzu 2013, inhareg
ic-certifikat finali tax-xoghol.

20. Fis-26 ta’ Settembru 2014 u fit-3 ta’ Marzu 2015, l-awtoritd kontraenti informat lil Veolia,
rispettivament, li r-rekuperaturi tal-linja 2 u I-linja 1 kienu difettuzi.

21. B'mod konformi mal-ittra ta’ garanzija, Veolia biddlet ir-rekuperaturi difettuzi. It-tnedija
tat-thaddim tar-rekuperaturi l-godda saret fit-22 ta’ Frar u fit-28 ta’ April 2016.

22. Fis-27 ta’ Novembru 2018, l-awtorita kontraenti kkomunikat lil Veolia rigward hsara (gdida)
taz-zewg rekuperaturi mibdula u talbet it-tiswija jew is-sostituzzjoni taghhom taht il-garanzija.

¢ Din hija l-kumpannija inkarigata mill-provvista tal-ilma tax-xorb u t-trattament sanitarju tal-ilma mormi tal-belt ta’ Varsavja (il-Polonja).

7 Minbarra Veolia, il-konsorzju kien jinkludi Kriiger A/S, bis-sede f'Sgborg (id-Danimarka); OTV France, bis-sede fSaint-Maurice
(Franza); Haarslev Industries GmbH, bis-sede f'Bruchsal (il-Germanja), u Warbud S.A., bis-sede f'Varsavja. Iktar 'il quddiem, nithem li
Veolia tagixxi fisem il-konsorzju.

23. Veolia rrifjutat li tindirizza t-talba billi argumentat li 1-perijodu ta’ kopertura mill-garanzija
kien skada.

24. Id-diskrepanza bejn il-partijiet fil-kuntratt wasslet ghal zewg tilwimiet quddiem is-Sad
Okregowy w Warszawie (il-Qorti Regjonali ta’ Varsavja, il-Polonja), li din il-qorti akkumulat ghal
decizjoni kongunta:

— Minn naha wahda, l-awtorita kontraenti titlob minghand Veolia I-hlas ta’ EUR 5 661 772.39
fpenali kuntrattwali, flimkien ma’ azzjoni sussidjarja; u 11 351 601.62 zloty Pollakk (PLN)
bhala kumpens ghat-twettiq difettuz tal-kuntratt; b’'mod sussidjarju, hija titlob l-ammont ta’
EUR 2533 839.65.

— Min-naha l-ohra, Veolia titlob mill-awtorita kontraenti l-hlas ta’ EUR 3 766 666.36, li jikkorris-
pondu ghall-ammonti migbura minnha mill-garanziji bankarji pprovduti.

25. F'din is-sitwazzjoni, il-qorti li ghandha tiddeciedi dwar dawn it-tilwimiet taghmel id-domanda
preliminari li gejja lill-Qorti tal-Gustizzja:

“Il-principji ta’ trasparenza, ta’ ugwaljanza fit-trattament u ta’ kompetizzjoni leali, imsemmija
fl-Artikolu 2 tad-Direttiva 2004/18/KE [...] ghandhom jigu interpretati fis-sens li jipprekludu
interpretazzjoni tad-dritt nazzjonali li tippermetti li jigi stabbilit il-kontenut ta’ kuntratt pubbliku
konkluz ma’ konsorzju kompost minn entitajiet ta’ Stati Membri differenti tal-Unjoni Ewropea
billi jittiehed inkunsiderazzjoni, fdan il-kuntratt, obbligu li jista’ jaffettwa indirettament
id-determinazzjoni tal-prezz fl-offerta maghmula minn [dan il-konsorzju], fejn dan l-obbligu la
huwa espressament previst fid-dispozizzjonijiet tal-kuntratt u lanqas fid-dokumentazzjoni ta’
sejha ghal offerti izda jirrizulta minn dispozizzjoni tad-dritt nazzjonali mhux direttament
applikabbli ghal dan il-kuntratt, li madankollu hija suggetta ghal applikazzjoni b’analogija?”

III. Il-procedura quddiem il-Qorti tal-Gustizzja

26. It-talba ghal de¢izjoni preliminari giet irregistrata fil-Qorti tal-Gustizzja fl-1 ta’ Frar 2024.

27. Gew ipprezentati osservazzjonijiet bil-miktub minn Veolia, l-awtoritd kontraenti, il-Gvern
Pollakk u I-Kummissjoni Ewropea.

28. Ma giex ikkunsidrat essenzjali li tinzamm seduta.
IV. Analizi

A. Osservazzjonijiet preliminari

1. Id-Direttiva applikabbli

29. II-Kummissjoni tittratta, qabel kollox, il-kwistjoni jekk id-Direttiva 2004/18 hijiex applikabbli
f'din il-kawza jew jekk, ghall-kuntrarju, hijiex applikabbli d-Direttiva 2004/17%.

¢ Skont I-Artikolu 12 tad-Direttiva 2004/18, din id-direttiva ma tapplikax ghall-kuntratti pubblici li jagghu fil-kamp ta’ applikazzjoni
tad-Direttiva 2004/17.

30. Id-Direttiva 2004/17 tirregola, specifikament, kuntratti jew kompetizzjonijiet ta’ disinn
moghtija jew organizzati minn entitajiet iddedikati ghall-provvista ta’ ilma tax-xorb permezz ta’
networks ta’ distribuzzjoni fissi, sakemm dawn il-kuntratti jkunu relatati, fost attivitajiet ohra,
mar-rimi/qerda jew it-trattament tal-ilma mormi (I-Artikolu 4(1) u (2) tad-Direttiva 2004/17).

31. Kif tenfasizza 1-Kummissjoni®, li nagbel mal-evalwazzjoni taghha, kollox jidher li jindika li
d-Direttiva 2004/17 hija dik li ghandha tigi kkunsidrata, peress li:

— L-awtorita kontraenti tipprovdi l-ilma tax-xorb lill-abitanti tal-agglomerazzjoni ta’ Varsavja u
thaddem in-networks fissi tal-provvista tal-ilma u ta’ mizuri santiarji f Varsavja.

— L-ghan tal-kuntratt jikkonsisti fl-espansjoni u fl-immodernizzazzjoni ta’ impjant ta’
purifikazzjoni li jinkludi r-rimi/qerda jew it-trattament tal-ilma mormi, attivitajiet imsemmija
espressament fl-Artikolu 4(2)(b) tad-Direttiva 2004/17.

32. Hija l-qorti tar-rinviju, li ghandha ghad-dispozizzjoni taghha l-informazzjoni kollha dwar
il-kuntratt u l-attivita tal-awtorita kontraenti, li ghandha tivverifika d-data fattwali li fugha
ghandha tevalwa liema wahda miz-zewg Direttivi hija applikabbli.

33. Fir-realta, l-importanza prattika ta’ din il-kwistjoni hija zghira, peress li r-regolamentazzjoni
tal-prin¢ipji tal-ghoti ta’ kuntratti fid-Direttiva 2004/18 (I-Artikolu 2) u fid-Direttiva 2004/17
(I-Artikolu 10) hija sostanzjalment l-istess.

34. Madankollu, ser niffoka l-attenzjoni tieghi fuq l-interpretazzjoni tad-Direttiva 2004/18, li hija
dik ic¢citata fid-digriet tar-rinviju u li ffukaw fugha l-intervenjenti matul il-procedura ghal
decizjoni preliminari.

2. Id-Direttiva 2004/18 u l-ezekuzzjoni tal-kuntratt

35. Huwa iktar difficli li jigi deciz jekk 1-Artikolu 2 tad-Direttiva 2004/18 japplikax ghal
avveniment li sehh fil-fazi ta’ ezekuzzjoni tal-kuntratt, snin wara li dan ikun gie moghti u konkluz.

36. Id-diffikulta tirrizulta mill-fatt li d-Direttiva 2004/18 kellha 1-ghan li tikkoordina 1-proceduri
ta’ ghoti ta’ ¢erti kuntratti pubblici. Spec¢ifikament, 1-Artikolu 2 taghha jiddikjara tliet principji li
ghandu jkun suggett ghalihom 1-“ghoti tal-kuntratti”.

37. 1d-Direttiva 2004/18 irregolat b’'mod estensiv 1-ghoti u kien fiha riferimenti izolati ghall-
ezekuzzjoni tal-kuntratti. Ghall-kuntrarju, id-Direttiva 2014/24/UE™ sussegwenti tiddedika
kapitolu specifiku ghall-ezekuzzjoni tal-kuntratti pubblici®'.

38. Din id-differenza fis-sistemi ghandha, madankollu, titqieghed fperspettiva: kwistjonijiet li
d-Direttiva 2014/24 tigbor taht il-kapitolu ddedikat ghall-ezekuzzjoni tal-kuntratti huma ttrattati
fid-Direttiva 2004/18 Db’sistema differenti, fit-titolu ddedikat lill-ispecifikazzjonijiet u
lid-dokumenti tal-kuntratt.

° Il-punt 35 tal-osservazzjonijiet bil-miktub taghha, fejn tindika s-sit tal-awtorita kontraenti
(https://www.mpwik.com.pl/view/dane-spolki).

' Direttiva tal-Parlament Ewropew u tal-Kunsill tas-26 ta’ Frar 2014 dwar l-akkwist pubbliku [kuntratti pubbli¢i] u li thassar
id-Direttiva 2004/18/KE (GU 2014, L 94, p. 65, rettifika fil-GU 2015, L 275, p. 68 u fil-GU L, 2023/90063).

1 Kapitolu IV tat-Titolu II, Artikoli 70 sa 73, tad-Direttiva 2014/24.

39. Dan huwa l-kaz, perezempju, ghad-dispozizzjonijiet li jirrigwardaw il-kundizzjonijiet
ghall-ezekuzzjoni ta’ kuntratti (l-Artikolu 70 tad-Direttiva 2014/24 u 1-Artikolu 26
tad-Direttiva 2004/18) jew is-subappalt (l-Artikolu 71 tad-Direttiva 2014/24 u l-Artikolu 25
tad-Direttiva 2004/18).

40. Fir-rigward tal-modifika  tal-kuntratti ~—matul it-terminu taghhom, ghalkemm
id-Direttiva 2004/18 ma ghandhiex dispozizzjoni ekwivalenti fil-kontenut ghall-Artikolu 72
tad-Direttiva 2014/24, il-Qorti tal-Gustizzja kienet digd interpretat I-Artikolu 2
tad-Direttiva 2004/18 fis-sens li, wara l-ghoti ta’ kuntratt pubbliku, ma tistax issirlu modifika
sostanzjali minghajr il-ftuh ta’ procedura gdida ghall-ghoti ta’ kuntratt'

41. F'din is-sitwazzjoni regolatorja, l-applikazzjoni tad-Direttiva 2004/18 ghall-kawza inkwistjoni
tista’ tkun ibbazata fuq tliet suppozizzjonijiet: a) li, fir-realta, modifika kuntrattwali ssehh meta jigi
interpretat il-kontenut ta’ klawzola fl-ispecifikazzjonijiet billi jigi dedott minnha obbligi li ma
humiex espressament idderivati mill-istipulazzjonijiet miftiehma?; b) li l-ispecifikazzjonijiet jew
id-dokumenti kuntrattwali, minhabba li kienu jinkludu l-ittra ta’ garanzija fit-termini li bihom
ghamlu dan, ma kinux kompatibbli mal-principji tal-Artikolu 2 tad-Direttiva 2004/18, diga
mill-fazi tal-ghoti; u c) li l-ittra ta’ garanzija kienet tikkostitwixxi, fiha nnifisha, kundizzjoni ta’
ezekuzzjoni tal-kuntratt.

42. Minn dawn it-tliet suppozizzjonijiet, neskludi l-possibbilta li saret modifika kuntrattwali, u
ghalhekk nagbel mal-Gvern Pollakk. It-tezi tal-modifika ssib l-ostakolu li l-klawzola diskussa
dehret fil-kuntratt mill-bidu nett. Barra minn hekk, din giet applikata b’'mod effettiv u pacifiku,
billi Veolia, 1-ewwel darba li kien mehtieg, issostitwiet ir-rekuperaturi difettuzi.

43. Jekk Veolia cahdet li kien hemm obbligu ta’ garanzija sabiex jigu ssostitwiti t-“tieni”
rekuperaturi, hija ma ghamlitx dan minhabba li kienet giet introdotta modifika, izda peress li,
fl-opinjoni taghha, dan l-obbligu kuntrattwali kien intemm bl-iskadenza tat-terminu miftiehem.

44. Meta nittratta l-ittra ta’ garanzija mill-perspettiva tal-ghoti tal-kuntratt, ma nsib 1-ebda raguni
sabiex ni¢had, bhala principju, il-validita taghha, u wisq inqas dik tal-kuntratt kollu kemm hu.
Ragunijiet tac-certezza legali u tas-sistema proprja tad-Direttiva dwar ir-revizjonijiet* jipprevjenu
I-ftuh mill-gdid tad-dibattitu dwar il-legalita ta’ decizjoni ta’ ghoti accettata u li dak iz-zmien ma
kinitx giet ikkontestata .

45. Fil-fatt, mid-digriet tar-rinviju jirrizulta li l-kuntrattur ma jitlobx dikjarazzjoni ta’ invalidita
tal-ghoti minhabba li I-kuntratt fih klawzola ta’ garanzija li, kieku kellha 1-portata temporali li issa
taghtiha l-awtorita kontraenti, kienet twasslu sabiex ma jissottomettix l-offerta tieghu (jew li joffri
prezz oghla). Dak li jixtieq huwa, sempliciment, li din il-klawzola tigi interpretata fis-sens li ma
timplikax 1-obbligu li r-rekuperaturi difettuzi jigu ssostitwiti ghat-tieni darba.

2 Sentenza tas-7 ta’ Settembru 2016, Finn Frogne (C-549/14, EU:C:2016:634, id-dispozittiv). Il-modifika kienet saret matul il-fazi ta’
ezekuzzjoni tal-kuntratt.

13 Il-punt 29 tal-osservazzjonijiet bil-miktub tal-Gvern Pollakk.

' Direttiva tal-Kunsill 89/665/KEE tal-21 ta’ Dicembru 1989 dwar il-koordinazzjoni tal-ligijiet, ir-regolamenti u d-dispozizzjonijiet
amministrattivi rigward l-applikazzjoni tal-proceduri ta’ revizjoni ghall-ghoti ta’ kuntratti ta’ provvista pubblika u xoghlijiet pubbli¢i
[kuntratti pubblici ghal provvisti u ghal xoghlijiet] (GU Edizzjoni Spec¢jali bil-Malti, Kapitolu 6, Vol. 1, p. 246 u rettifika fil-GU 2016,
L 63, p. 44).

> Nirreferi ghall-konkluzjonijiet tieghi tas-17 ta’ Ottubru 2024 fil-kawza Fastned Deutschland (C-452/23, EU:C:2024:894).

46. Sa fejn l-interpretazzjoni sostnuta mill-awtorita kontraenti ghad-dhul fis-sehh fil-fazi ta’
ezekuzzjoni tal-kuntratt timplika znaturament tal-klawzoli kuntrattwali miftiehma (fis-sens
imsemmi mill-Qorti tal-Gustizzja fis-sentenza Il-Kummissjoni vs CAS Succhi di Frutta)',
id-diskussjoni tkun testendi, indirettament, ghat-termini tal-ghoti nnifsu.

47. Finalment, l-ittra ta’ garanzija ghandha tinftiehem bhala kundizzjoni specjali fir-rigward tal-
ezekuzzjoni tal-kuntratt, suggetta ghall-Artikolu 26 tad-Direttiva 2004/18. Skont dan,
l-awtoritajiet kontraenti jistghu jirrikjeduha, dejjem jekk tkun kompatibbli mad-dritt tal-Unjoni u
tigi indikata fl-avviz tal-kuntratt jew fl-ispecifikazzjonijiet .

48. Peress li l-ittra ta’ garanzija taffettwa t-twettiq tal-obbligi kuntrattwali, ladarba l-kuntratt jigi
ffirmat, ma jkun hemm ebda ostakolu insormontabbli sabiex tigi kklassifikata, fl-ahhar
mill-ahhar, bhala kundizzjoni ghall-ezekuzzjoni tal-kuntratt. Ladarba jkun gie vverifikat li giet
stabbilita fl-avviz tal-kuntratt jew fl-ispecifikazzjonijiet', ikun mehtieg li jigi deciz jekk
tikkonformax mad-dritt tal-Unjoni, specifikament mal-principji ta’ nondiskriminazzjoni, ta’
ugwaljanza fit-trattament u ta’ trasparenza.

49. 11-Qorti tal-Gustizzja tippermetti li I-principji tal-kuntratti pubblici jkunu relatati mal-fazi ta’
ezekuzzjoni ta’ kuntratt': “l-awtoritajiet kontraenti ghandhom josservaw, matul il-procedura
kollha, il-princ¢ipji ta’ ghoti ta’ kuntratti stabbiliti fl-Artikolu 18 tad-Direttiva 2014/24, fejn
fosthom jinsabu, b’mod partikolari, il-prin¢ipji ta’ ugwaljanza fit-trattament, ta’ trasparenza u ta’
proporzjonalita” .

50. Wara li gie stabbilit ir-riferiment ghal ugwaljanza fit-trattament, in-nondiskriminazzjoni u
t-trasparenza fil-premessi succ¢essivi tad-Direttiva 2014/24, huwa logiku 1-Artikolu 18(1) taghha
jigi interpretat li jistabbilixxi dawn il-principji gwida tal-kuntratti pubblic¢i, fis-sens li ma humiex
limitati ghall-fazi tal-ghoti tal-kuntratt.

51. Huwa minnu li din il-gurisprudenza giet deciza fir-rigward tad-Direttivi dwar il-kuntratti
pubblici tal-2014, li huma inapplikabbli hawnhekk ratione temporis. Madankollu, ma nsibx
diffikultajiet insormontabbli sabiex tigi estiza, suggett ghal differenzi, ghall-kuntratti rregolati
mid-Direttiva 2004/18, li 1-principji ta’ ghoti ta’ kuntratti taghha (I-Artikolu 2) ghandhom jigu
osservati fil-fazijiet kollha tal-hajja tal-kuntratt.

52. Altrimenti, jigi prodott effett li ma huwiex mixtieq, li rreferiet ghalih il-Qorti tal-Gustizzja
fis-sentenza IlI-Kummissjoni vs CAS Succhi di Frutta, ic¢citata iktar ’il fuq: “jekk l-entita
kontraenti kellha tigi awtorizzata sabiex timmodifika fid-diskrezzjoni taghha, matul il-fazi ta’

1o Sentenza tad-29 ta’ April 2004 (C-496/99 P, EU:C:2004:236, punt 120).

17 Fil-konkluzjonijiet tieghi tat-28 ta’ Jannar 2021, il-kawza Riigi Tugiteenuste Keskus (C-6/20, EU:C:2021:79, punt 79), stqarrejt li
“[1]-gurisprudenza tat attenzjoni lil dawn il-kondizzjonijiet partikolari meta dawn ikunu ddettati minn ‘kunsiderazzjonijiet so¢jali’, u
b’hekk iffokat l-attenzjoni fuq uhud minn dawk li jibbenefikaw mid-dikjarazzjoni miftuha fl-ahhar sentenza tal-Artikolu 26
tad-Direttiva 2004/18. Xejn ma jipprekludi li dawn jestendu ghal ogsma ohra, peress li r-riferiment ghall-kunsiderazzjonijiet so¢jali u
ambjentali’ isir bhala ezempju (‘partikolarment’)”.

11-qari tad-digriet tar-rinviju jaghti x’tithem li I-klawzola kkontestata dehret fl-avviz tas-sejha ghal offerti u li d-dubju huwa biss rigward

l-applikabbilta tal-Artikolu 581(1) tal-Kodi¢i Civili, peress li, skont Veolia, la I-kuntratt u lanqas l-avviz tas-sejha ghal offerti ma “indikaw

li dik id-dispozizzjoni kienet applikabbli ghall-garanzija moghtija mill-kuntratturi”.

1 Ir-rabta bejn l-Artikolu 18(1) u l-Artikolu 70 tad-Direttiva 2014/24 tista’ tigi evalwata fis-sentenza tat-8 ta’ Lulju 2021, Sanresa
(C-295/20, EU:C:2021:556, punt 63 u d-dispozittiv, punt 2); u fis-sentenza tas-7 ta’ Settembru 2021, Klaipédos regiono atlieky tvarkymo
centros (C-927/19, EU:C:2021:700, punt 90).

% Sentenza tas-26 ta’ Settembru 2019, Vitali (C-63/18, EU:C:2019:787, punt 39). Korsiv mizjud minni. Din kienet kawza relatata
mas-subkuntrattar, li, kif diga enfasizzajt u bhall-kundizzjonijiet ta’ ezekuzzjoni, huwa rregolat mid-Direttiva 2014/24 fil-kapitolu
ddedikat ghall-ezekuzzjoni tal-kuntratt.

8 ECLI:EU:C:2025:66



KoNkLUuZjoNIIET CAMPOS SANCHEZ-BORDONA — Kawza C-82/24
VEOLIA WATER TECHNOLOGIES ET

ezekuzzjoni tal-kuntratt, il-kundizzjonijiet tal-offerti nfushom, minghajr ma d-dispozizzjonijiet
applikabbli rilevanti li jkun fihom awtorizzazzjoni espressa fdan ir-rigward, it-termini tal-ghoti
tal-kuntratt, bhalma kienu stipulati inizjalment, jigu znaturati”*'.

53. Konsegwentement, ma nara l-ebda ostakolu ghall-Qorti tal-Gustizzja sabiex tipprovdi
lill-qorti tar-rinviju, fdin il-kawza, l-interpretazzjoni tal-Artikolu 2 tad-Direttiva 2004/18.

B. Risposta ghad-domanda preliminari

54. Jidhirli li huwa xieraq li jigu riflessi, mill-bidu, it-termini tad-dibattitu bejn il-partijiet dwar
il-klawzola ta’ garanzija miftiehma u d-delimitazzjoni tal-validita taghha:

— Taht il-kuntratt, gie stabbilit perijodu ta’ garanzija li kien jibda mid-data tal-kunsinna
tac-certifikat finali tax-xoghol u kien jiskadi sitta u tletin xahar wara (jigifieri, mhux iktar tard
mit-30 ta’ April 2015). Il-garanzija kienet ghalhekk fis-sehh meta l-awtorita kontraenti
rrapportat 1-“ewwel hsarat” lil Veolia, li Veolia a¢¢ettat minghajr rizerva.

— Ghall-kuntrarju, meta l-awtorita kontraenti informat lil Veolia bit-“tieni hsarat” (fis-27 ta’
Novembru 2018), dan it-terminu ta’ sitta u tletin xahar kien diga skada. Huwa kkontestat jekk,
minkejja din l-iskadenza, il-perjodu kienx rega’ beda jiddekorri minn meta saret il-kunsinna,
minn Veolia, tar-rekuperaturi mibdula (rispettivament, fit-22 ta’ Frar 2016 ghar-rekuperatur
tal-linja 2 u fit-28 ta’ April 2016 ghar-rekuperatur tal-linja 1) sabiex issewwi l-ewwel hsarat.

— Skont l-awtorita kontraenti, it-tigdid tal-perijodu ghal sitta u tletin xahar iehor huwa dovut
ghall-applikazzjoni tar-regoli generali tad-dritt Pollakk, li kienet tirreferi ghalihom l-ittra ta’
garanzija. Skont is-subklawzola 6.1 taghha, fi kwistjonijiet li ma humiex irregolati minn din
l-ittra, ikunu japplikaw ir-regoli korrispondenti tad-dritt Pollakk, fosthom dawk tal-Kodici
Civili. Skont 1-Artikolu 581(1) ta’ dan il-Kodi¢i, dwar il-kuntratt ta’ bejgh, il-perijodu ta’
garanzija jerga’ jigi kkalkolat mill-mument tal-kunsinna tal-oggett li ma jkunx difettuz jew
ir-ritorn tal-oggett imsewwi.

— Veolia, min-naha l-ohra, issostni li I-kuntratt, billi kien jirregola l-ittra ta’ garanzija, ippreciza
b’mod shih u preciz l-istipulazzjonijiet relatati mal-garanzija. Mill-formulazzjoni tieghu huwa
dedott li I-partijiet fil-kuntratt ma kellhomx l-intenzjoni li japplikaw it-tigdid tal-garanzija lil
hinn minn dak li kien miftiehem.

— Veolia zzid li I-Artikolu 581(1) tal-Kodici Civili, li jirreferi ghall-kuntratt ta’ bejgh, ma kienx
applikabbli. La l-partijiet fil-kuntratt u lanqas l-awtorita kontraenti fl-avviz tas-sejha ghal
offerti ma indikaw li din id-dispozizzjoni kienet estiza ghall-garanzija moghtija.
L-applikazzjoni taghha b’analogija tkun inkompatibbli mal-principji ta’ trasparenza, ta’
ugwaljanza fit-trattament u ta’ kompetizzjoni gusta li jinsabu fid-Direttiva 2004/18, peress li
timplika riferiment ghal kundizzjonijiet li ma jirrizultawx b’'mod ¢ar mill-ispecifikazzjonijiet
tas-sejha ghal offerti jew mid-dispozizzjonijiet attwali tad-dritt nazzjonali, izda biss
mill-interpretazzjoni ta’ dawn tal-ahhar.

55. Il-qorti tar-rinviju, bhala ragunijiet ghar-rinviju ghal decizjoni preliminari, tesponi uhud li
jirrigwardaw id-dritt nazzjonali (punti 34 sa 42 tad-digriet tar-rinviju) u ohrajn li jirrigwardaw
id-dritt tal-Unjoni (punti 44 sa 53 tal-istess digriet).

2 Sentenza tad-29 ta’ April 2004 (C-496/99 P, EU:C:2004:236, punt 120). Korsiv mizjud minni.

56. Jiena nemmen li din is-sistema fl-espozizzjoni tista’ tghin sabiex tinftiehem ahjar id-domanda
preliminari. Qabel ma jigi ezaminat jekk klawzola kuntrattwali, jew l-interpretazzjoni taghha,
tkunx konformi mad-Direttiva 2004/18, jehtieg li tigi ¢carata l-interpretazzjoni li taghmel il-qorti
tar-rinviju taghha.

57. Fil-principju, hija l-qorti tar-rinviju, u mhux il-Qorti tal-Gustizzja, li ghandha tinterpreta
l-klawzoli tal-kuntratti li dwarhom jinholoq tilwim bejn il-partijiet, fid-dawl tal-formulazzjoni
taghhom, l-intenzjoni tal-partijiet kontraenti u r-regoli tad-dritt intern li jirregolaw dawn
il-kuntratti.

58. Abbazi ta’ din il-premessa, il-qorti tar-rinviju ghandha tivverifika jekk, fir-rigward tad-dritt
intern, l-ittra ta’ garanzija: a) kienx fiha regolazzjoni ezawrjenti tal-perijodu li fih ikollha effett,
jigifieri sitta u tletin xahar wara l-kunsinna tac-certifikazzjoni tax-xoghlijiet, minghajr ma jkun
impost it-tigdid tieghu; jew b) wasslitx, permezz tas-subklawzola 6.1, sabiex dak il-perijodu jigi
mgedded meta kienu applikabbli r-regoli supplettivi tad-dritt Pollakk, u spec¢jalment dawk
tal-Kodici Civili.

59. Kieku l-qorti tar-rinviju a¢cettat 1-ewwel wahda minn dawn is-soluzzjonijiet, it-tilwima kienet
tigi solvuta u probabbilment ma kinitx tkun tehtieg l-assistenza ghal decizjoni preliminari
tal-Qorti tal-Gustizzja.

60. Madankollu, kollox jidher li jindika li l-qorti tar-rinviju ma teskludix l-applikazzjoni
tad-dispozizzjonijiet tal-Kodi¢i Civili ghall-kawza inkwistjoni (jigifieri, it-tieni wahda
mill-ghazliet li indikajt hawn fuq).

61. Fil-fatt, hija tindika fid-digriet tar-rinviju li “huwa xieraq li jigu applikati, b’analogija, f materji
li ma humiex irregolati mill-klawzoli kuntrattwali, id-dispozizzjonijiet tal-[Kodici Civili] dwar
il-garanzija fil-kuntest tal-bejgh ghall-garanzija pprovduta ghall-oggett tal-kuntratt ta’ xoghlijiet
ta’ kostruzzjoni”*. Fl-opinjoni taghha, “il-legizlazzjoni nazzjonali dwar il-kuntratti pubbli¢i [...]
ma teskludux l-applikazzjoni b’analogija tad-dispozizzjonijiet tad-dritt nazzjonali li fir-rigward
taghhom ma hemm l-ebda riferiment esplicitu fil-klawzoli kuntrattwali, fl-ispecifikazzjonijiet
tas-sejha ghal offerti jew fid-dispozizzjonijiet legali li jirregolaw it-tip ta’ kuntratt li fuqu hija
bbazata s-sejha ghal offerti” .

62. Ir-riflessjonijiet 1li ser nipprezenta hawn taht ghandhom jassumu bhala premessa
l-interpretazzjoni li l-qorti tar-rinviju taghmel tal-kuntratt inkwistjoni. Jiena ser niffoka fuq
l-applikazzjoni tal-principju ta’ trasparenza, marbut mill-qrib ma’ dak tal-ugwaljanza
fit-trattament.

63. Skont il-Qorti tal-Gustizzja, “l-obbligu ta’ trasparenza, li huwa korollarju tal-prinéipju ta’
ugwaljanza, ghandu essenzjalment l-ghan li jizgura li kull operatur ikkon¢ernat ikun jista’
jiddeciedi li jaghmel offerti wara sejhiet ghal offerti fuq il-bazi tal-informazzjoni rilevanti kollha u
li jiggarantixxi l-assenza ta’ riskju ta’ favoritizmu u ta’ arbitrarjeta min-naha tal-awtorita
kontraenti.”*.

2 Digriet tar-rinviju, punt 39.
»  Digriet tar-rinviju, punt 41.
2 Sentenza tat-22 ta’ Gunju 2017, Unibet International (C-49/16, EU:C:2017:491, punt 46).

10 ECLI:EU:C:2025:66



KoNkLUuZjoNIIET CAMPOS SANCHEZ-BORDONA — Kawza C-82/24
VEOLIA WATER TECHNOLOGIES ET

64. L-obbligu ta’ trasparenza joffri zewg aspetti:

— L-ewwel, “jirrikjedi mill-awtorita kontraenti grad ta’ pubblicita xieraq, li jippermetti, minn
naha, ftuh ghall-kompetizzjoni [tal-proceduri ta’ ghoti ta’ kuntratt] u, min-naha l-ohra,
il-kontroll tal-imparzjalita taghhom”*.

— It-tieni, “jimplika li 1-kundizzjonijiet u l-modalitajiet kollha tal-procedura tal-ghoti jkunu
fformulati b'mod car, prec¢iz u univoku, b'mod [...] li jippermetti lill-offerenti kollha
ragonevolment informati u b’diligenza ordinarja jithmu l-portata ezatta taghhom u li
jinterpretawhom bl-istess mod [...]”%.

65. Dan l-ahhar approc¢¢ huwa dak rilevanti fdin il-kawza. Kif diga spjegajt, il-qofol tat-tilwima
huwa li jigi deciz jekk, fid-dawl tat-termini li bihom tfassal il-kuntratt, Veolia kinitx f'pozizzjoni li
tkun taf xX’kundizzjonijiet kienet qieghdha timpenja ruhha ghalihom verament permezz tal-firma
taghha.

66. Il-qorti tar-rinviju taghti attenzjoni, b’'mod partikolari, lill-applikazzjoni eventwali
tas-sentenza Pizzo” ghall-kaz li ghandu jigi solvut, minkejja li rrikonoxxiet li din il-kawza kienet
tirreferi ghall-eskluzjoni ta’ offerent mill-pro¢edura ta’ ghoti ta’ kuntratti minhabba incident
fil-fazi ta’ ezekuzzjoni tal-kuntratt.

67. Fid-digriet tar-rinviju, ladarba gie traskritt il-punt 51 tas-sentenza Pizzo %, il-qorti tar-rinviju:
— Tirrakkomanda “applikazzjoni usa” tal-gurisprudenza li tinsab fis-sentenza Pizzo. Ghalhekk,
ikun “inammissibbli li jigu dedotti biss mill-interpretazzjoni ta’ dritt nazzjonali [...] obbligi li

ma jirrizultawx direttament mid-dritt nazzjonali fis-sehh u mill-ispecifikazzjonijiet”*.

— Tiddubita jekk l-offerenti ragonevolment informati sew u diligenti jkunux fpozizzjoni li
jikkalkolaw il-prezz li jipprezentaw fl-offerti taghhom, jekk il-portata tal-obbligi taghhom,
fir-rigward tal-garanzija, tigi stabbilita bl-applikazzjoni b’analogija ta’ xi dispozizzjonijiet
(iddisinjati ghal kategorija ohra ta’ kuntratti) li l-interpretazzjoni taghhom tirrizulta
mill-prattika tal-awtoritajiet nazzjonali li, barra minn hekk, ma hijiex uniformi?*.

68. Fil-kawza Pizzo, kien diskuss l-eskluzjoni ta’ offerent talli ma ssodisfa l-ebda wiehed
mir-rekwiziti ta’ ammissibbilta sabiex jippartec¢ipa fil-procedura ta’ ghoti ta’ kuntratti.
[I-kundizzjoni li kienet tiddetermina l-eskluzjoni ma kinitx inkluza espressament fl-avviz
tas-sejha tal-offeri u lanqas fl-ispecifikazzjonijiet, izda setghet tigi dedotta mir-regoli nazzjonali
ta’ portata generali.

% Sentenza tal-4 ta’ April 2019, Allianz Vorsorgekasse (C-699/17, EU:C:2019:290, punt 61).
% Ibidem, punt 62.
¥ Sentenza tat-2 ta’ Gunju 2016, Pizzo (C-27/15, EU:C:2016:404). Iktar 'il quddiem, is-“sentenza Pizzo”.

“[I]l-principju ta’ ugwaljanza fit-trattament u l-obbligu ta’ trasparenza ghandhom jigu interpretati fis-sens li jipprekludu l-eskluzjoni ta’
operatur ekonomiku mill-procedura ta’ ghoti ta’ kuntratt pubbliku bhala rizultat tan-nuqqas ta’ osservanza, min-naha tieghu, ta’ obbligu
li ma jirrizultax espressament fid-dokumenti relatati ma’ din il-pro¢edura jew mil-ligi nazzjonali fis-sehh, izda minn interpretazzjoni ta’
din il-ligi u ta’ dawn id-dokumenti kif ukoll mill-mili ta’ lakuni, min-naha tal-awtoritajiet jew qrati amministrattivi nazzjonali, li jinsabu
fdawn id-dokumenti”.

¥ Digriet tar-rinviju, punt 53.

Digriet tar-rinviju, punt 53, in fine.

69. 1I-Qorti tal-Gustizzja cahdet li l-prin¢ipju ta’ ugwaljanza fit-trattament u l-obbligu ta’
trasparenza kienu gew osservati fil-kawza Pizzo. Fl-opinjoni taghha, u fil-qosor hafna, ma kinitx
ammissibbli interpretazzjoni tat-termini tal-ispecifikazzjonijiet li 1-partecipanti fil-procedura ta’
ghoti ta’ kuntratti (spec¢jalment jekk kienu involuti operaturi barranin) ma setghux jipprevedu
b’mod ragonevoli.

70. Certament, is-sentenza Pizzo interpretat il-prin¢ipju ta’ ugwaljanza fit-trattament u l-obbligu
ta’ trasparenza fil-kuntest ta’ pro¢edura ta’ ghoti ta’ kuntratti. Madankollu, jekk naccettaw, kif
issuggerejt?, li 1-Artikolu 2 tad-Direttiva 2004/18 jista’ jigi invokat ukoll, mutatis mutandis,
fe¢irkustanzi bhal dawk ta’ din il-kawza, ma jkun hemm ebda problema li jigu estizi ghalih
id-dikjarazzjonijiet tal-Qorti tal-Gustizzja f'dik is-sentenza.

71. Fuq il-bazi ta’ din il-premessa, hija l-qorti tar-rinviju li ghandha tevalwa sa liema punt
interpretazzjoni tal-ittra ta’ garanzija (inkluza s-subklawzola 6.1) li tippermetti lill-awtorita
kontraenti titlob it-tigdid tat-terminu miftichem kienet, jew ma kinitx, ragonevolment
prevedibbli ghal operatur diligenti.

72. Sabiex tintlahaq din l-interpretazzjoni, jistghu jintuzaw zewg approc¢i, skont jekk wiehed
iqgisx biss it-termini stretti u letterali tal-ittra ta’ garanzija, iktar milli I-kundizzjonijiet suggettivi
tal-operatur u l-kuntest kuntrattwali u regolatorju, jew, ghall-kuntrarju, jekk jinghatax iktar
attenzjoni lil dawn il-fatturi msemmija l-ahhar.

73. Ikun xi jkun l-approcc¢ adottat, fil-fehma tieghi, il-qofol huwa l-prevedibbilta (ragonevoli)
tas-soluzzjoni adottata. Prevedibbilta li, min-naha taghha, hija relatata mal-gharfien tad-dritt
nazzjonali u mal-grad ta’ ¢ertezza legali li dan ghandu jipprovdi lill-operaturi ekonomic¢i fil-qafas
tal-kuntratti pubblici.

74. Ghal dawn il-finijiet, kif tenfasizza gustament il-qorti tar-rinviju, it-tul tal-perijodu ta’
garanzija huwa fattur rilevanti ghall-operaturi ekonomi¢i sabiex jistabbilixxu b’'mod xieraq
il-prezzijiet  tal-offerti = taghhom. Dawn it-termini ghandhom jirrizultaw  ¢ari
mill-ispecifikazzjonijiet u mid-dokumenti kuntrattwali ohra.

75. Barra minn hekk, tista’ ssehh distorsjoni tal-kompetizzjoni ghad-detriment tal-operaturi
ekonomic¢i minn Stati Membri ohra jekk dawn, kunfidenti fit-tfassil tal-klawzola ta’ garanzija,
jiffac¢jaw sussegwentement interpretazzjoni tal-kontenut taghha li ma setghux ragonevolment
jipprevedu.

76. Il-kundizzjonijiet kuntrattwali ghandhom, b’'mod indipendenti, jippermettu lill-partijiet
ikkoncernati kollha jithmu l-kontenut u l-portata taghhom. B’dan il-mod biss ikunu ggarantiti
t-trasparenza u ¢-cCertezza legali essenzjali.

77. Fil-konkluzjonijiet tieghi fil-kawza Pizzo ddikjarajt li “ikun illogiku li l-awtoritajiet kontraenti
jkunu obbligati wkoll li jispecifikaw il-kundizzjonijiet imposti minn dispozizzjonijiet regolatorji ta’
portata generali li offerent ‘ragonevolment informat u normalment diligenti’ ma jistax jinjora”*.

31 Punti 35 sa 53 ta’ dawn il-konkluzjonijiet.

22 Konkluzjonijiet tal-21 ta’ Jannar 2016 (C-27/15, EU:C:2016:48, punt 52). Ghandi nfakkar li, fil-kawza Pizzo, id-dokumenti tal-procedura
ta’ sejha ghal offerti ma kienu jinkludu ebda riferiment ghall-kundizzjoni li tiddetermina l-eskluzjoni tal-offerenti (nuqqas ta’ hlas ta’
kontribuzzjoni stabbilita mil-ligi). Hawnhekk, l-ittra ta’ garanzija ffirmata minn Veolia hija rregolata fil-kuntratt u, ghal dak li ma huwiex
irregolat, taghmel riferiment specifiku ghar-“regoli korrispondenti tad-dritt Pollakk, b’'mod partikolari tal-Kodici Civili”.

78. Issa ntenni din id-dikjarazzjoni, izda minnha ma jistax jigi dedott il-kunsens tieghi li na¢cetta
obbligi kuntrattwali li l-prevedibbilta taghhom ma tistax tigi ragonevolment dedotta mill-qari
tal-kuntratt innifsu, anki meta jkunu integrati ma’ dawk id-dispozizzjonijiet normattivi generali li
huma applikabbli b'mod inkontestabbli.

79. Il-qorti tar-rinviju, ghalhekk, ghandha tevalwa jekk, f'dan il-kaz, kinitx tkun ammissibbli
interpretazzjoni tal-ittra ta’ garanzija li, lil hinn mill-kliem letterali taghha, tat lok
ghall-applikazzjoni supplettiva ta’ regoli tal-Kodic¢i Civili Pollakk relatati mat-tigdid tal-perijodi
ta’ garanzija fil-kuntratti ta’ bejgh.

80. Sabiex tghin fdin l-evalwazzjoni, il-Qorti tal-Gustizzja tista’ tipprovdi lill-qorti tar-rinviju
l-informazzjoni li gejja:

— Jekk il-partijiet fil-kuntratt jistabbilixxu espressament perijodu ta’ garanzija specifiku, filwaqt li
jiddelimitaw it-tul tieghu u d-dati inizjali u finali tieghu, minghajr ma jikkontemplaw it-tigdid
tieghu, dan ir-regim jista’ jitqies komplut u maghluq fih innifsu. Ghalhekk ma jkunx hemm
bzonn riferiment ghal regoli generali tad-dritt intern, peress li r-rieda kuntrattwali, li 1-legalita
taghha ma hijiex ikkontestata, tkun giet espressa b'mod ¢ar.

— Il-kontenut tas-subklawzola 6.1 jestendi biss ghall-“kwistjonijiet li ma humiex irregolati b’din
l-ittra ta’ garanzija”. Peress li I-kwistjoni tal-perijodu ta’ garanzija kienet kwistjoni rregolata f'dik
l-ittra, id-dispozizzjoni tas-subklawzola 6.1 ma tapplikax.

— Jekk tigi accettata l-applikazzjoni tar-regoli tal-Kodi¢i Civili (li tkun supplettiva, iktar milli
b’analogija), l-interpretazzjoni tar-regoli tal-Artikolu 581(1) tieghu ghandha tigi imposta b’tali
evidenza li ma tammettix dubji ghal operatur diligenti u ragonevolment informat*.

— Mid-digriet tar-rinviju ma jidhirx li jigi dedott li interpretazzjoni tal-Artikolu 581(1) tal-Kodici
Civili li testendi r-regoli tal-kuntratt ta’ bejgh ghal dawk ta’ ezekuzzjoni ta’ xoghlijiet hija
kondiviza unanimament mill-gurisprudenza jew mill-qrati nazzjonali b’'mod generali®’.
Ghall-kuntrarju, hemm dubji dwar il-vijabbilta legali ta’ din l-interpretazzjoni.

— Fin-nuqqas ta’ riferiment esplicitu ghall-garanzija mehtiega ghall-kuntratti ta’ bejgh
(normalment ispirata mill-ghan ta’ protezzjoni tal-konsumaturi), il-logika inerenti
ghall-garanzija moghtija fil-kuntratti ta’ kostruzzjoni ghal xoghlijiet konkluzi bejn
professjonisti hija, mil-lat ekonomiku, differenti®.

— Sabiex jigi ddeterminat jekk, minkejja kollox, il-konsorzju li kienet taghmel parti minnu Veolia
kienx f'pozizzjoni li jkun jaf b’'mod ragonevoli, mill-bidu, l-interpretazzjoni tal-ittra ta’ garanzija

II-Gvern Pollakk jaccetta li l-interpretazzjoni tal-kuntratt li minnha jigi dedott obbligu li ma huwiex espressament previst fih, izda li
jirrizulta mid-dispozizzjonijiet nazzjonali li jirreferi ghalihom, tkun vijabbli sa fejn il-kuntrattur ragonevolment informat u normalment
diligenti ma setax jinjora dawk id-dispozizzjonijiet (punt 47 tal-osservazzjonijiet bil-miktub tieghu).

Il-punt 39 tad-digriet tar-rinviju: “[...] l-applikazzjoni b’analogija ghall-kuntratt ta’ xoghlijiet ta’ kostruzzjoni tad-dispozizzjonijiet relatati
mal-garanzija fil-kuntratt ta’ bejgh tqajjem kontroversja kemm fil-gurisprudenza tal-qrati nazzjonali kif ukoll fil-duttrina”. Il-punt 36
tal-istess digriet jindika li “fil-25 ta’ Dicembru 2014, dahlet fis-sehh ir-riforma tal-Artikolu 638 tal-[Kodici Civili], li jirregola I-kuntratt
[...] tax-xoghol, li permezz taghha gie introdott il-paragrafu 2 tal-imsemmi artikolu, skont liema, meta tkun giet ipprovduta garanzija
lix-xerrej ghax-xoghol ezegwit, id-dispozizzjonijiet dwar il-garanzija fil-bejgh ghandhom jigu applikati mutatis mutandis izda din
ir-regola ma hijiex applikabbli ghat-tilwima”.

% Veolia tirreferi ghal din il-kwistjoni fin-nota numru 3 tal-osservazzjonijiet bil-miktub taghha, filwaqt li tenfasizza li t-tiswija jew
is-sostituzzjoni tal-elementi ta’ installazzjoni ghandha spejjez u riskji differenti hafna minn dawk inerenti ghall-bejgh ta’ oggetti
ghall-konsum mill-pubbliku (li I-produzzjoni taghhom hija kkaratterizzata minn spiza marginali minima). Il-garanzija pprovduta f'¢erti
kuntratti u fohrajn ma tistax, konsegwentement, tigi kkomparata ma’ dan.

li l-awtorita kontraenti sostniet iktar tard, wiehed jista’ jirreferi ghal fatturi bhall-istabbiliment
fil-Polonja tal-kumpannija ewlenija u ta’ membru iehor tal-konsorzju, jew l-esperjenza
taghhom fil-qasam tal-kostruzzjoni ta’ xoghlijiet li ghaliha jappartjeni s-suggett tal-kuntratt.

— Bl-istess mod, jista’ jkun rilevanti li l-interpretazzjoni tal-kontenut tal-ittra ta’ garanzija
mwettqa mill-awtorita kontraenti kienet maghrufa bizzejjed fis-settur, sabiex Veolia jew
komponenti ohra tal-konsorzju setghu facilment jaccedu ghaliha, wara parir, jekk applikabbli,
dwar l-estensjoni temporanja tal-garanzija fid-dawl tar-regoli tal-Kodici Civili Pollakk.

81. Fil-qosor, nithem illi I-principiji stabbiliti fl-Artikolu 2 tad-Direttiva 2004/18 ma jipprekludux,
bhala regola generali, I-inkluzjoni fkuntratt pubbliku ghal ezekuzzjoni ta’ xoghlijiet ta’ klawzola li
tirreferi, sabiex tistabbilixxi l-portata temporali tal-obbligu ta’ garanzija tal-kuntrattur u fi
kwistjonijiet li ma humiex irregolati fdik il-klawzola, ghar-regoli tal-Kodi¢i Civili nazzjonali.
Dawn il-prin¢ipji ma humiex kompatibbli, madankollu, ma’ interpretazzjoni ta’ dik il-klawzola li,
bl-estensjoni tal-perijodu ta’ garanzija lil hinn minn dak miftiehem mill-partijiet, tirrizulta
imprevedibbli ghal kuntrattur ragonevolment informat u normalment diligenti, li ghandu jigi
ddeterminat mill-qorti tar-rinviju.

V. Konkluzjoni

82. Fid-dawl tal-kunsiderazzjonijiet esposti iktar ’il fuq, nipproponi li r-risposta tal-Qorti
tal-Gustizzja ghad-domandi tas-Sad Okregowy w Warszawie (il-Qorti Regjonali ta’ Varsavja,
il-Polonja) tkun fit-termini li gejjin:

“L-Artikolu 2 tad-Direttiva 2004/18/KE tal-Parlament Ewropew u tal-Kunsill tal-31 ta’
Marzu 2004 fuq kordinazzjoni ta’ proceduri ghall-ghoti ta’ kuntratti ghal xoghlijiet pubblici,
kuntratti ghal provvisti pubbli¢ci u kuntratti ghal servizzi pubbli¢i [kuntratti pubbli¢i ghal
xoghlijiet, ghal provvisti u ghal servizzi],

ghandu jigi interpretat fis-sens li:

ma jipprekludix l-inkluzjoni ta’ klawzola fkuntratt pubbliku ghal ezekuzzjoni ta’ xoghlijiet li
tirreferi, sabiex tistabbilixxi I-portata temporali tal-obbligu ta’ garanzija tal-kuntrattur u fi
kwistjonijiet li ma humiex irregolati f'dik il-klawzola, ghar-regoli tal-Kodici Civili nazzjonali.

II-principji ta’ ugwaljanza fit-trattament u ta’ trasparenza stabbiliti fl-Artikolu 2
tad-Direttiva 2004/18 ma humiex kompatibbli, madankollu, ma’ interpretazzjoni ta’ din
il-klawzola li, minhabba l-estensjoni tal-perijodu ta’ garanzija lil hinn minn dak miftiechem
mill-partijiet, ma tkunx prevedibbli ghal kuntrattur ragonevolment informat u normalment
diligenti, li ghandu jigi ddeterminat mill-qorti tar-rinviju”.

